Ristaður beltisþari

Beltisþari sem snakk og í mat er ekki alveg nýmæli hjá Hollustu úr hafinu þar sem Rúnar Marvinsson matreiðslumaður var búinn að uppgötva hann fyrir mörgum árum og notaði hann m.a. á veitingahúsinu á Búðum á Snæfellsnesi. 

Beltisþarinn heitir á latínu Laminaria saccarina og sugar kelp á ensku. Laminaria tegundirnar eru kallaðar kombu á japönsku, haidai á kínversku og morskaja kapústa á rússnesku. Laminaria er sú fjölskylda þara sem mest er nýtt til matar í heiminum, um 5 milljónir tonna eru notaðar til matar af alls um 8 milljóna tonna neyslu þara í heiminum í dag. 

Hér við land eru 3 tegundir Laminariu, Laminaria saccarina – beltisþari, L. hyperborea – stórþari og L. digitata – hrossaþari. 

Beltisþarinn er margær en fellir blaðið á vorin og við stilkinn vex nýtt blað. Sumarblaðið er þunnt en þykknar þegar kemur fram á haust. Blöð þara sem vaxa í flæðarmálinu eru líka minni og þykkari en þara sem vex dýpra. 

Þegar Íslensk hollusta setti beltisþarann fyrst á markað í vetur var það vetrarþari. Við skárum hann í bita og þurrir voru bitarnir dökkir og þykkir. Þunni sumarþarinn er ekki eins fallegur og vel útlítandi eins og þykki vetrarþarinn, en á móti kemur að hann er miklu sætari og gómsætari. 

Íslensk hollusta setti beltisþarann á markað sem snakk, en það hefur komið í ljós að hann er frábær með ýmsum mat, t.d. mulinn út á hrásalat og einnig í matargerð t.d. í fiskisúpur, grænmetisbuff, grænmetisrétti og fl. 

Heil söl
Söl eru eina tegund þara sem lifað hefur breytingar á matarræði Íslendinga.  Sölin voru mikilvægur þáttur í mat hér á landi gegnum aldirnar og sennilegast vinsælasta snakk okkar.

Sölin frá Hollustu úr hafinu eru þurrari en þau söl sem mest hafa verið á markaði undanfarin ár og því líkari þeim sölvum sem margir þekkja frá fyrri tíð. 

Ristaður stórþari

Innflutt KOMBU – hefur verið á markaði hér undanfarin ár. Hann er ætlaður í mat og er of harður til að borða hann beint.  

Ristaði stórþarinn frá Hollustu úr hafinu er bakaður nógu lengi til að hann verði stökkur og góður að borða hann beint. Hann er því gott snakk en einnig er hægt að nota hann í matargerð eins og innfluttan KOMBU. 
